
20. 21. Kap.
St. Matthæus






33 Soi sunji celkiga: hærra! atte modnu čalmek rappasek.

34 Mutto Jesus njuorrani, ja sodnu čalmidi guoskati. Ja dallan sodnu čalmek oaidnen dakkujuvvujegje, ja soi čuovoiga su.



21. Kapittal.




1 Ja go si Jerusalemi lakkanegje, ja Bethphagi, oljo vare vuold, boattam legje, de guoft mattajegjid Jesus vuolgati, ja sodnuidi celki:

2 Vuolgge dam siddi, mi dodnu audast læ; ja dallan njiŋalas asen čadnasist doi gavdnabætte, ja čivga su lut; čoavdde daid, ja bufte muo lusa.

3 Ja jos guttege dodnuidi bakkodæǯǯa, de cælkke, hærra daid darbaš, de dallan son bigja daid.

4 Mutto dat buokrakkan dakkujuvui, vai ollašuvvuši, mi prophet boft celkkujuvvum læ, gutte cælkka:

5 Cælkket Sion niiddi: gæč, du gonagas du lusa boatta, lojes, ja asen ald čokkame, ja asen čivga ald.

6 Mutto mattajægjek vulgiga, ja daǥaiga, nuftgo Jesus sodnu goččom læi.

7 Ja njiŋalas asen vieǯaiga, ja biftasidæsga dai ala bijaiga, ja Jesus dai ala čokkani.

8 Mutto ænaš olmuš biftasidæsek balgga ala lebbu, mutto ærrasak ovsid muorain čuppe, ja daiguim balgga duorgastegje.

9 Mutto olbmuk, guđek audast manname ja maŋest čuovvome legje, čurvvu ja celkke: Hosanna David bardnai! buristsivneduvvum, gutte

